
 Har bir soha yildan-yilga takomillashib, yangilanib boraveradi. 
Jumladan, sud tizimidagi qonunchilikni ham shular qatoriga kiritsak 
bo'ladi.  Sud faoliyatini raqamlashtirish tahlili  ushbu institutni 
takomillashtirish orqali amaldagi tartibni qayta ko'rib chiqish zarurligini 

ko'rsatdi.
Bu borada 

O ' z b e k i s t o n 
R e s p u b l i k a s i 
P r e z i d e n t i n i n g 
“ S u d l a r 
faoliyatiga sun'iy 
i n t e l l e k t 
texnologiyalarini 
joriy etish orqali 
o d i l  s u d l o v g a 
e r i s h i s h 
d a r a j a s i n i 

oshirish hamda sud tizimining moddiy-texnik ta'minotini yaxshilashga 
doir qo'shimcha chora-tadbirlar to'g'risida” 2025-yil 21-avgustdagi PF-
140-sonli farmoni alohida o'rin tutadi.

 Ushbu Farmon orqali sud tizimini takomillashtirish hamda 
fuqarolar huquqlarini himoya qilishning yangi bosqichlari va uslublari 
o'z ifodasini topgan.

“Raqamli sud” konsepsiyasi joriy etilishidan maqsad fuqarolar va 
tadbirkorlik subyektlariga qulayliklar yaratish hamda sud ishlarini 
ko'rishni soddalashtirish hisoblanadi.

Xususan, “Raqamli sud” konsepsiyasi asosida ishlarning 
yuritilishini bosqichma-bosqich to'liq elektron shaklga o'tkazish nazarda 
tutilgan.

 Sudlar faoliyatiga sun'iy intellekt texnologiyalarini joriy etish 
uchun zarur  texnik infra tuzi lma yarat ish ,  shuningdek,  ushbu 
yo'nalishdagi normativ-huquqiy bazani takomillashtirish bo'yicha 
choralar ko'rish alohida ta'kidlangan. Bundan tashqari, ushbu Farmon 

bilan iqtisodiy sudlar tuzilmasini optimallashtirish orqali ularning 
faol iya t i  samarador l ig in i  oshi r i sh  va  yagona  sud  amal iyot in i 
shakllantirish ham o'rin olgan.

Bundan buyon ma'muriy va iqtisodiy sudlarda ish ko'rilayotganda, 
taraflar  masofaviy tarzda,  sud majl is lar i  zal iga shaxsan borib 
qatnashmasdan, videokonferensaloqa orqali amalga oshirishlari, 
murojaatlar elektron shaklda yuborilishi, sudya taraflar tomonidan taqdim 
qilingan hujjatlar asosida ishni xolis va adolatli ko'rib chiqishi imkoniyati 
paydo bo'ladi. Bu esa o'z navbatida shaffof sud tizimini shakllantirishga 
xizmat qiladi.

Ushbu konsepsiya joriy etilishi natijasida kelgusida sudga ariza 
berishdan oldin sun'iy intellekt yordamida sud muhokamasining taxminiy 
natijasi hamda sarflanadigan xarajatlar shakllantirilishi, murojaatlar 
sudga elektron shaklda yuborilishi, ishda ishtirok etuvchi shaxslar sud 
binosiga tashrif buyurmasligi va sud muhokamalarida masofadan turib 
ishtirok etishi, taraflar va ishda ishtirok etuvchi boshqa shaxslarga sud 
jarayonlarida ishga doir barcha materiallar bilan elektron shaklda 
tanishish imkoniyati yaratilishi, sud xarajatlari elektron shaklda 
hisoblanishi va to'lanishi, shuningdek, ijro varaqalari avtomatik ravishda 
ijroga yuborilishi, sud ishlari zamonaviy axborot texnologiyalaridan 
foydalangan holda to'liq elektron tarzda yuritilishi, sun'iy intellekt 
yordamida sud majlisi bayonnomalari real vaqt rejimida matn shaklida 
tayyorlanishi, sud hujjatlari loyihalari avtomatik shakllantirilishiga 
erishiladi.

Sud odilona qarorlar chiqarish, qarorlarning qonuniyligi, 
asosliligi va adolatliligini tekshirishning amalga kiritilgan yangi tartibi 
bir xil sud amaliyotini shakllantirish, quyi sudlar tomonidan yo'l qo'yilgan 
xato va kamchiliklarni tuzatish, fuqarolarning qonuniy manfaatlarini 
tiklash bilan bog'liq uzviy huquqlari ta'minlanishini, adolatli sud qarorlari 
qabul qilinishiga erishish orqali xalqning, shu jumladan, tadbirkorlarning 
sud tizimiga bo'lgan ishonchini mustahkamlashga xizmat qiladi.

Bexzod Bekturayev
Jinoyat ishlari bo'yicha Yangiobod tuman sudining tergov sudyasi

“Narkotiklarga aralashish jinoyatga yetaklaydi” mavzusida davra 
suhbati o'tkazildi

Bugungi kunda yosh avlodni turli zararli illatlardan asrash, ularning 
ongida sog'lom 
turmush tarzini 
shakllantirish 
hamda huquqiy 
madaniyat ini 
y u k s a l t i r i s h 
d a v l a t 
s i y o s a t i n i n g 
u s t u v o r 
yo'nalishlarida
n  b i r i 
h i s o b l a n a d i . 
A y n i q s a , 
giyohvandlik 
kabi  jamiyat 
uchun  xavfl i 
illatlarga qarshi 
k u r a s h i s h , 

yoshlarni bu kabi salbiy yo'llardan ogoh etish va ularning ongida mustahkam 
hayotiy pozitsiyani shakllantirish muhim ahamiyat kasb etadi.

Shu maqsadda Yangiobod tumanidagi 1-son umumta'lim maktabida 
“Narkotiklarga aralashish jinoyatga yetaklaydi” mavzusida davra suhbati tashkil 
etildi. Mazkur tadbir yoshlar o'rtasida giyohvandlikning oldini olish, ularni bu 
kabi xavfli illatlarning salbiy oqibatlari haqida keng xabardor qilish hamda 
sog'lom turmush tarzini targ'ib etishga qaratildi.

Tadbirda tuman Ichki ishlar bo'limi, Sport maktabi hamda Tibbiyot birlashmasi 
mutaxassislari ishtirok etib, o'quvchilar bilan ochiq muloqot o'tkazdilar. Tadbir 
davomida yoshlar bilan samimiy suhbat tashkil etilib, giyohvandlikning inson 
hayoti, salomatligi va kelajagiga yetkazadigan zarari haqida batafsil 
tushuntirishlar berildi.

Giyohvandlik — inson hayotiga tahdid

Mutaxassislar tomonidan ta'kidlanganidek, giyohvandlik nafaqat inson 
salomatligiga, balki uning kelajagi va ijtimoiy hayotiga ham jiddiy zarar 
yetkazadi. Bu illatga berilgan shaxslar ko'pincha turli huquqbuzarlik va 
jinoyatlarga qo'l urib, nafaqat o'z hayotini, balki oila a'zolari va yaqinlarining ham 
tinchligini buzishi mumkin.

Giyohvand moddalar inson organizmiga o'ta salbiy ta'sir ko'rsatib, uning asab 
tizimini izdan chiqaradi, ichki a'zolar faoliyatini buzadi hamda insonning ruhiy 
holatiga jiddiy zarar yetkazadi. Ayniqsa, yosh organizm bunday moddalar 
ta'siriga juda tez beriluvchan bo'lib, qisqa vaqt ichida og'ir oqibatlarga olib kelishi 
mumkin.

Tibbiyot mutaxassislari o'z chiqishlarida giyohvand moddalar inson 
salomatligiga qanday zarar yetkazishi haqida batafsil ma'lumot berib, yoshlarni 
bunday xavfli odatlardan qat'iyan yiroq bo'lishga chaqirdilar. Ta'kidlanganidek, 
giyohvandlik insonning nafaqat jismoniy salomatligini, balki ruhiy barqarorligini 
ham izdan chiqaradi.

Qonun oldida javobgarlik muqarrar

Tadbir davomida Ichki ishlar organlari xodimlari ham so'zga chiqib, 
giyohvand moddalar bilan bog'liq jinoyatlar uchun qonunchilikda belgilangan 
javobgarlik choralariga alohida to'xtalib o'tdilar.

Qayd etilishicha, giyohvand moddalarni iste'mol qilish, saqlash, tashish yoki 
tarqatish bilan bog'liq har qanday noqonuniy harakatlar qonun oldida jiddiy 
javobgarlikka sabab bo'ladi. Bunday jinoyatlar esa yoshlarning kelajak rejalari, 
ta'lim olish imkoniyatlari hamda jamiyatda munosib o'rin egallashiga jiddiy 
to'sqinlik qiladi.

Shu bois yoshlarni qonunlarga hurmat bilan qarashga, har qanday zararli 

takliflarga qat'iy rad javobini berishga va hayotda to'g'ri yo'l tanlashga chaqirish 
muhim vazifa ekani alohida ta'kidlandi.

Sport — sog'lom hayot kaliti

Davra suhbati davomida sport sohasi mutaxassislari ham o'z fikr-

mulohazalari bilan o'rtoqlashdilar. Ularning ta'kidlashicha, sport bilan 
muntazam shug'ullanish yoshlarni turli zararli illatlardan asrashda muhim 
vositalardan biri hisoblanadi.

Sport nafaqat inson salomatligini mustahkamlaydi, balki unda iroda, 
intizom, maqsad sari intilish kabi ijobiy fazilatlarni ham shakllantiradi. 
Sport bilan shug'ullangan yoshlar bo'sh vaqtini mazmunli o'tkazib, kelajak 
uchun aniq maqsadlar sari intiladi.

Shu bois yoshlarni sport bilan muntazam shug'ullanishga jalb etish, 
ularning qiziqish va iste'dodlarini qo'llab-quvvatlash muhim ahamiyat kasb 
etadi.

Yoshlar faol ishtirok etdi

Tadbir davomida 1-son umumta'lim maktabi o'quvchilari hamda Sport 
maktabi tarbiyalanuvchilari faol ishtirok etdilar. Ular mutaxassislarga o'zlarini 
qiziqtirgan savollar bilan murojaat qilib, zarur tavsiyalar oldilar.

Savol-javob tarzida o'tgan muloqot yoshlar uchun yanada qiziqarli va foydali 
bo'ldi. Mutaxassislar tomonidan berilgan tushuntirishlar o'quvchilarning 
giyohvandlik illatiga nisbatan to'g'ri tushuncha hosil qilishida muhim ahamiyat 
kasb etdi.

Sog'lom avlod — yurt kelajagi

Tadbir yakunida yoshlarni sog'lom turmush tarziga amal qilish, sport bilan 
muntazam shug'ullanish, bilim olishga intilish hamda turli zararli illatlardan yiroq 
bo'lishga chaqirildi.

Mutaxassislarning ta'kidlashicha, yoshlar o'rtasida bu kabi ma'rifiy 
tadbirlarni muntazam tashkil etish ularning huquqiy savodxonligini oshirish, 
zararli odatlarga nisbatan murosasiz munosabatni shakllantirish hamda sog'lom va 
barkamol avlodni tarbiyalashda muhim ahamiyat kasb etadi.

Darhaqiqat, yoshlar — jamiyatimizning ertangi kuni, mamlakatimiz 
taraqqiyotining mustahkam poydevoridir. Ularni turli zararli illatlardan asrash, 
sog'lom turmush tarziga yo'naltirish va barkamol insonlar etib tarbiyalash esa 
barchamizning muhim vazifamizdir.

Yangiobod tuman hokimligi axborot xizmati

Yangiobod tuman texnikumida yoshlar bilan 
uchrashuv o'tkazildi

Bugungi kunda yoshlar bilan doimiy muloqot 
qilish, ularning muammo va takliflarini o'rganish, 
tashabbuslarini qo'llab-quvvatlash hamda bandligini 
ta'minlash davlat siyosatining ustuvor yo'nalishlaridan 
biri hisoblanadi. Shu maqsadda Yangiobod tuman 
texnikumida Payshanba – Yoshlar kuni munosabati 

bilan yoshlar bilan uchrashuv tashkil etildi.

Mazkur uchrashuvda Yangiobod tumani 
hokimi Ibrohim Qarshiboyev ishtirok etib, texnikum 
talabalari bilan ochiq muloqot olib bordi. Tadbir 

davomida yoshlarning fikr-mulohazalari, taklif va 
tashabbuslari tinglanib, ularni qo'llab-quvvatlash, 
bandligini ta'minlash hamda kelgusidagi rejalari 
yuzasidan atroflicha fikr almashildi.

Uchrashuv davomida tuman hokimi yoshlar 
bilan ishlash masalasi bugungi kunda alohida e'tiborda 
ekanini ta'kidlab, ularning bilim olishi, kasb-hunar 
egallashi hamda jamiyat hayotida faol ishtirok etishi 
uchun zarur sharoitlar yaratib berilayotganini qayd etdi. 
Yoshlar esa o'zlarini qiziqtirgan masalalar yuzasidan 
savollar berib, o'z fikr va takliflarini bildirishdi.

Jumladan, talaba-yoshlar ta'lim jarayoni, kasb-hunar 
egallash, kelajakda ish bilan ta'minlanish, tadbirkorlik 
faoliyatini boshlash, turli loyiha va dasturlarda ishtirok 
etish imkoniyatlari haqida o'zlarini qiziqtirgan savollar 
bilan murojaat qildilar. Uchrashuv davomida yoshlarning 
tashabbus va g'oyalari har tomonlama qo'llab-
quvvatlanishi, ularning bandligini ta'minlash hamda o'z 
salohiyatini namoyon etishlari uchun keng imkoniyatlar 
yaratilayotgani alohida ta'kidlandi.

Shuningdek, tadbirda tuman prokurori Sh. 
Salimov, tuman Ichki ishlar bo'limi boshlig'i J. Xojanov 
hamda tegishli tashkilotlar rahbarlari ham ishtirok etib, 
yoshlarni qiziqtirgan savollarga batafsil javob berdilar. 
Mutasaddilar tomonidan yoshlarni qonunlarga hurmat 

ruhida yashashga, bilim olishga intilishga, jamiyatda faol 
fuqarolik pozitsiyasini egallashga hamda turli salbiy 
illatlardan yiroq bo'lishga chaqirildi.

Uchrashuv davomida yoshlarning bo'sh vaqtini 
mazmunli tashkil etish, ularni sport, madaniyat va boshqa 
ijtimoiy sohalarga keng jalb etish muhim ahamiyatga ega 
ekani ham qayd etildi. Ta'kidlanganidek, faol va 
tashabbuskor yoshlar jamiyat rivoji hamda yurt 
taraqqiyotining muhim omili hisoblanadi.

Ochiq va samimiy ruhda o'tgan uchrashuv 
davomida yoshlar o'zlarini qiziqtirgan masalalar 
yuzasidan erkin fikr bildirib, mas'ul rahbarlar bilan 
bevosita muloqot qilish imkoniyatiga ega bo'ldilar. Bu 
esa yoshlarning ijtimoiy faolligini oshirish hamda 
ularning muammolarini joyida hal etishda muhim 
ahamiyat kasb etadi.

Tadbir yakunida yoshlar bilim olishga, o'z ustida 
muntazam ishlashga, kasb-hunar egallab kelajakda yurt 
ravnaqi yo'lida munosib hissa qo'shadigan yetuk 
mutaxassis bo'lib yetishishga chaqirildi. Shuningdek, bu 
kabi uchrashuvlar yoshlarning tashabbuslarini qo'llab-
quvvatlash, ularning muammo va takliflarini o'rganish 
hamda kelajak rejalarini amalga oshirishda muhim o'rin 
tutishi alohida ta'kidlandi.

YOSHLAR BILAN OCHIQ MULOQOT

 Bugungi kunda tadbirkorlik subyektlarini qo'llab-quvvatlash, 
ularning faoliyatida uchrayotgan muammolarni aniqlash va bartaraf 
etish muhim vazifalardan biri hisoblanadi. Shu maqsadda O'zbekiston 
Savdo-sanoat palatasi tomonidan tadbirkorlar bilan ishlash tizimli 
ravishda yo'lga qo'yilgan.

 Xususan, hududlarda joyiga chiqib o'rganish ishlari olib 
borilmoqda, tadbirkorlar bilan ochiq muloqotlar tashkil etilmoqda. 
Shuningdek, so'rovnomalar o'tkazish hamda murojaatlarni qabul 
qilish orqali ularning taklif va muammolari o'rganilmoqda. Bu esa 
tadbirkorlarning real ehtiyojlarini aniqlash va ularga amaliy yordam 
ko'rsatishda muhim ahamiyat kasb etmoqda.

 O'rganishlar davomida asosan soliq va bojxona masalalari, 
kredit olish, yer ajratish, infratuzilma, shuningdek litsenziya va 
ruxsatnomalar bilan bog'liq muammolar ko'tarilmoqda. Savdo-sanoat 
palatasi mutaxassislari tomonidan ushbu masalalar tegishli davlat 
idoralari bilan hamkorlikda ko'rib chiqilib, ularning yechimi 
yuzasidan amaliy choralar ko'rilmoqda.

 Bundan tashqari, tadbirkorlarga huquqiy maslahatlar berish, 
qonunchilikdagi yangiliklarni tushuntirish hamda ularning qonuniy 
manfaatlarini himoya qilishga alohida e'tibor qaratilmoqda. Bu esa 
tadbirkorlik faoliyatini yanada rivojlantirish va hududlarda 
ishbilarmonlik muhitini yaxshilashga xizmat qilmoqda.

 D. Toraqulov

 Savdo-sanoat palatasi Yangiobod tuman bo’limi boshlig’i

YANGIOBOD OVOZI YANGIOBOD OVOZI

Korporativ nizo – bu korporativ munosabat ishtirokchilari o'rtasida kelib 
chiqadigan turli xil ziddiyatlar yoki murosasizliklardir.

Korporativ nizolar bilan bog'liq ishlarni sudlar tomonidan ko'rib chiqilishi 
yuzasidan tarixga nazar solsak, bu toifadagi nizolar fuqarolik sudlari tomonidan hal qilingan, 
keyinchalik, xo'jalik sudlari tomonidan mazmunan ko'rib chiqish belgilangan.

O'zbekiston Respublikasining 2013 yil 30 apreldagi “O'zbekiston 
Respublikasining ayrim qonun hujjatlariga o'zgartirish va qo'shimchalar kiritish 
to'g'risida”gi Qonuni bilan Xo'jalik protsessual kodeksiga qo'shimchalar kiritilib, korporativ 
nizolar bilan bog'liq ishlarning asosiy qismi, ya'ni ishtirokchilar o'rtasida, ishtirokchilar bilan 
xo'jalik shirkatlari va jamiyatlari o'rtasida, aksiyadorlar o'rtasida, aksiyadorlar bilan 
aksiyadorlik jamiyati o'rtasida xo'jalik shirkatlari va jamiyatlari faoliyatidan kelib 
chiqadigan nizolarni ko'rib chiqish xo'jalik sudlari vakolatiga o'tkazildi. 

O'zbekiston Respublikasi Xo'jalik protsessual kodeksiga 2013 yildan mazkur 
toifadagi ishlar bo'yicha nizo vujudga kelgan taqdirda huquqiy munosabatlar ishtirokchisi 
yuridik yoki jismoniy shaxs bo'lishidan qat'iy nazar, xo'jalik sudi tomonidan ko'rib chiqilishi 
belgilanishi xo'jalik protsessida taraf sifatida fuqaroning ishtirok etishi huquqini ta'minlab 
berganligi katta yangilik bo'ldi.

Mazkur o'zgartirishga asosan O'zbekiston Respublikasi Xo'jalik protsessual 
kodeksiga “Korporativ nizolar bo'yicha ish yuritish” deb nomlangan yangi bob kiritilib, 
korporativ nizolarni xo'jalik sudlari tomonidan ko'rishning protsessual jihatlarini belgilab 
berdi.

O'zbekiston Respublikasi Prezidentining 2017 yil 21 fevraldagi 
“O'zbekiston Respublikasi sud tizimi tuzilmasini tubdan takomillashtirish va faoliyati 
samaradorligini oshirish chora-tadbirlari to'g'risida”gi 4966-sonli Farmoni bilan sud 
tizimiga o'zgartirish kiritilishi bilan 2017 yil 1 iyundan boshlab Qoraqalpog'iston 
Respublikasi, viloyatlar va Toshkent shahar iqtisodiy sudlari, tumanlararo, tuman (shahar) 
iqtisodiy sudlari tomonidan mazkur toifadagi ishlar hal etib kelinmoqda.

O'zbekiston Respublikasi Iqtisodiy protsessual kodeksining 30-moddasida, 
korporativ nizolar bo'yicha ishlar ro'yxati belgilab berilgan. 

Biroq, unda barcha korporativ nizolar qamrab olinmaganligi sababli muayyan 
hollarda u yoki bu nizoning korporativ nizo hisoblanishi masalasini sudyalar ishning 
mazmuniga ko'ra hal etmoqdalar. Bunda da'vo sudga taalluqlilik qoidalarini buzgan holda 
iqtisodiy sudga taqdim etilgan taqdirda, da'vo arizasi (ariza) taalluqliligiga ko'ra fuqarolik 
ishlari bo'yicha sudga yoki ma'muriy sudga ko'rib chiqish uchun o'tkazilmoqda. 

Agar sud tomonidan da'vo arizasi ish yuritishga qabul qilinganidan keyin da'vo 
arizasidagi talab ishni ko'rish jarayonida korporativ munosabatdan kelib chiqilmagan degan 
xulosaga kelingan taqdirda, iqtisodiy sud ish materiallarini sudga taalluqliligiga ko'ra 
fuqarolik ishlari bo'yicha sudga yoki ma'muriy sudga ko'rib chiqish uchun o'tkazish va 
iqtisodiy sud ishini yuritishni tugatish to'g'risida ajrim chiqaradi.

Korporativ nizolar fuqarolik-huquqiy (masalan, ta'sischilar safidan chiqarish 
to'g'risidagi ishlar) yoki ommaviy-huquqiy (masalan, vakolatli davlat organining yuridik 
shaxsni tugatish yoki qayta tashkil etish to'g'risidagi arizasi) munosabatlardan vujudga 
kelishi mumkin. 

Shuningdek, sudlarda ko'riladigan korporativ nizolar mulkiy (dividend yoki 
aksiyalar qiymatini undirish) yoxud nomulkiy (ta'sis shartnomasi, umumiy yig'ilish qarori 
yoki boshqa turdagi hujjatlarni haqiqiy emas deb topish va h.k.) xususiyatga ega bo'lishi 
mumkin.

Ayrim xorijiy davlatlarning qonunchiligida korporativ nizolarning bir qator turlari 
farqlanadi. Jumladan, Amerika Qo'shma Shtatlarining qonunchiligida korporativ 
nizolarning quyidagi turlari mavjud:

- boshqaruv organlarining xatti-harakatlari to'g'risidagi nizolar: aksiyadorlar yoki 
aksiyadorlar guruhining direktorlar kengashi yoki kompaniyaning boshqa boshqaruv 
organlarining qarorlariga bo'lgan da'volari bilan bog'liq holda yuzaga keladi. Ushbu nizolar, 
masalan, sodiqlik burchini buzish, manfaatlar to'qnashuvi yoki qaror qabul qilishda 
shaffoflikning yo'qligi bilan bog'liq bo'lishi mumkin;

- birlashish va sotib olish bo'yicha nizolar: kompaniyalarni birlashtirish, sotib olish 
yoki qayta qurish jarayonida paydo bo'ladi. Bunday nizolar aksiya narxi, kompaniyaning 
bahosi, bitimdan keyingi mulk ulushi yoki birlashishning protsessual jihatlari bilan bog'liq 
bo'lishi mumkin;

- aksiyadorlarning nizolari: kompaniya aksiyadorlari o'rtasida yuzaga keladi va 
turli masalalar bilan bog'liq bo'lishi mumkin, shu jumladan aksiyadorlarning axborotga 
bo'lgan huquqlari, dividendlar huquqlari, aksiyadorlar yig'ilishlarida ovoz berish huquqlari 
va kompaniya boshqaruvini nazorat qilish yoki ta'sir qilish huquqlari.

- korporativ javobgarlik to'g'risidagi nizolar: aksiyadorlar yoki uchinchi shaxslar 
kompaniyaga yoki uning boshqaruv organlariga qarshi da'vo qo'zg'atganda, ularni huquq 
yoki majburiyatlarni buzishda ayblashganda paydo bo'ladi. Ushbu nizolar moliyaviy 
firibgarlik, vakolatni suiiste'mol qilish yoki noto'g'ri boshqaruv bilan bog'liq bo'lishi 
mumkin.

- shartnomani buzish bo'yicha nizolar: korporativ bitimlar, sheriklik yoki 
aksiyadorlar yoki kompaniyalar o'rtasidagi bitimlar bilan bog'liq shartnoma majburiyatlari 
buzilganda paydo bo'ladi.

- intellektual mulkni buzish bo'yicha nizolar: mualliflik huquqlari, patentlar, savdo 
belgilari yoki tijorat sirlari kabi intellektual mulk huquqlari buzilganda paydo bo'ladi. Bu 
nizolar patent buzilishi bo'yicha da'volarni (nusxa ko'chirish, yoki intellektual mulk 
huquqidan noqonuniy foydalanish) o'z ichiga olishi mumkinligi belgilangan.

Shuni ta'kidlash joizki, AQShdagi korporativ nizolarning faqat umumiy turlari 
bo'lib, har bir nizoning o'ziga xos xususiyatlari, tabiati va rivojlanishiga ta'sir qilishi mumkin 
bo'lgan omillar va holatlar mavjud.

Rossiya Federatsiyasi qonunchiligida esa korporativ nizolarning ham milliy 
qonunchiligimizda nazarda tutilganidan farq qiluvchi quyidagi turlari mavjud:

- xo'jalik jamiyatlari va shirkatlarining ustav kapitalidagi aksiyalarni (ulushlarni) 

sotish shartnomalaridan kelib chiquvchi nizolar, undiruvni mazkur ulushlarga (aksiyalarga) 
qaratish bilan bog'liq nizolar;

- yuridik shaxs muassislari, ishtirokchilari, a'zolarining yuridik shaxsga yetkazilgan 
zararni undirish to'g'risidagi talablari bo'yicha nizolar;

- yuridik shaxsning boshqaruv va nazorat organlari a'zosi bo'lgan shaxslarni 
tayinlash yoki saylash, ularning vakolatini tugatish yoki to'xtatib turish bilan bog'liq nizolar;

- mas'uliyati cheklangan jamiyatlar ustav kapitalidagi ulushga doir bitimlarni 
notariuslar tomonidan tasdiqlashdan kelib chiqadigan nizolar.

Xorijiy mamlakatlar qonunchiligidagi korporativ nizo turlarini tahlil qiladigan 
bo'lsak, ularning ba'zilari O'zbekiston Respublikasi qonunchiligida o'z aksini topganligini 
ko'rish mumkin.

Korporativ nizolarni qiyosiy tahlil asosida o'rgangan olim A.Besedin korporativ 
nizolarni murakkab ishlar sifatida e'tirof etib, birorta korporativ nizo doirasida 
kelishmovchiliklar jarayonida normal faoliyatiga to'sqinlik bo'lgan yuridik shaxsni o'zining 
manfaatlari, huquqlari buzilgan yoki nizolashilayotgan ishtirokchilari (aksiyadorlari) 
manfaatlari, shuningdek, odatda uchinchi shaxslarning manfaatlariga ta'sir qilishini 
ta'kidlaydi.

Korporativ yuridik shaxslar, korporatsiya ishtirokchilarining huquq va 
majburiyatlari, korporatsiya ishini boshqarish kabilarga oid asosiy qoidalarni ham 
O'zbekiston Respublikasining Fuqarolik kodeksida belgilash maqsadga muvofiq bo'ladi.

O'zbekiston Respublikasining Fuqarolik kodeksining 11-moddasiga korporativ 
huquqlarni himoya qilishni alohida usul sifatida kiritilishi korporativ munosabat 
subyektlarining huquqlarini himoya qilishning garovi bo'lib xizmat qiladi deb hisoblayman.

Bundan tashqari, O'zbekiston Respublikasi “Mas'uliyati cheklangan jamiyatlar 
to'g'risida”gi Qonunining 22-moddasi beshinchi qismiga ko'ra, jamiyatdan chiqarilgan yoki 
undan chiqib ketgan jamiyat ishtirokchisining ulushi jamiyatga o'tadi. Bunda jamiyat 
jamiyatdan chiqarilgan yoki chiqib ketgan ishtirokchiga ulushining chiqarilish yoki chiqib 
ketish sanasidan oldingi oxirgi hisobot davri uchun jamiyatning buxgalteriya hisobotlari 
ma'lumotlari bo'yicha aniqlanadigan haqiqiy qiymatini to'lashi yoki jamiyatdan chiqarilgan 
yoki chiqib ketgan ishtirokchisining roziligi bilan unga xuddi shunday qiymatdagi mol-
mulkni asli holida berishi shart ekanligi belgilangan.

Yuqoridagilardan kelib chiqib, O'zbekiston Respublikasi Oliy xo'jalik sudi 
Plenumining 2014 yil 20 iyundagi “Iqtisodiy sudlar tomonidan korporativ nizolarni hal 
etishning ayrim masalalari to'g'risida”gi 262-sonli qarori 22.3-bandida, jamiyatdan 
chiqarilgan yoki chiqib ketgan ishtirokchining ulushi chiqarilish yoki chiqib ketish sanasidan 
oldingi oxirgi hisobot davri uchun jamiyatning buxgalteriya hisobotlari ma'lumotlari bo'yicha 
aniqlanishini inobatga olib, ishdagi hujjatlardan ulush qiymatini aniqlash imkoniyati 
bo'lmaganda yoki ushbu masala yuzasidan nizo vujudga kelganda taraflarning iltimosiga 
asosan ulush qiymati ekspertiza tayinlash yo'li bilan aniqlanishi kerakligi, “Mas'uliyati 
cheklangan hamda qo'shimcha mas'uliyatli jamiyatlar to'g'risida”gi O'zbekiston 
Respublikasi Qonunining mazmuniga ko'ra ulush qiymati ekspertizani tayinlash yo'li bilan 
aniqlanganda, ekspert oldiga ishtirokchi ulushining bozor bahosidagi qiymati emas, balki 
ulushning jamiyat buxgalteriya hisobotlaridagi ma'lumotlar bo'yicha qiymatini aniqlash 
to'g'risida savol qo'yilishi lozimligi, chunki qonun hujjatlarida ishtirokchining ulushi bozor 
bahosida to'lanishi nazarda tutilmaganligi, bundan chet ellik investor bo'lgan ishtirokchi 
mustasno ekanligi sudlar tomonidan alohida e'tiborga olinishi lozimligi tavsiya etilgan.

Mazkur Plenum qarorining 22.4-bandida esa “Investitsiyalar va investitsiya 
faoliyati to'g'risida”gi O'zbekiston Respublikasi Qonuni 56-moddasining to'rtinchi qismiga 
muvofiq chet ellik investor chet el investitsiyalari ishtirokidagi korxonadan chiqib ketgan 
yoki bu korxona tugatilgan taqdirda, korxona mol-mulkidagi o'z ulushi pul yoki bozor 
bahosiga muvofiq ravishda tovar shaklida qaytarilishi huquqini olishi, chet ellik investor 
ulushi qiymatining bozor bahosini ishdagi hujjatlardan aniqlash imkoniyati bo'lmaganda 
yoki ushbu masala yuzasidan nizo vujudga kelganda taraflarning iltimosnomasiga asosan 
ulush qiymatining bozor bahosi ekspertiza tayinlash yo'li bilan aniqlanishi kerakligi nazarda 
tutilgan.

Bundan kelib chiqadiki, mas'uliyati cheklangan jamiyat ishtirokchisi 
O'zbekiston Respublikasi rezidenti bo'lganda unga jamiyatdagi ulushining bozor 
bahosidagi qiymati emas, balki ulushning jamiyat buxgalteriya hisobotlaridagi 
ma'lumotlar bo'yicha qiymati to'lansa, aksincha jamiyat ishtirokchisi bo'lgan chet ellik 
investor ushbu mas'uliyati cheklangan jamiyati shaklidagi chet el investitsiyalari 
ishtirokidagi korxonadan chiqib ketgan yoki bu korxona tugatilgan taqdirda, korxona 
mol-mulkidagi o'z ulushini pul yoki bozor bahosiga muvofiq ravishda tovar shaklida 
qaytarib olish huquqiga ega.

Bu holatda ayni bir jamiyat ishtirokchisi bo'lishi mumkin bo'lgan ikki shaxsga, 
ya'ni O'zbekiston Respublikasi rezidenti bo'lgan jismoniy va yuridik shaxsga hamda 
norezident investorga bir xil shartlar asosida jamiyatdan chiqib ketishida yoki ularning 
chiqarilish vaqtida ikki xil imkoniyatlar berilishi, qolaversa rezident hisoblangan 
ishtirokchiga tegishli mulkning jamiyat buxgalteriya hisobotlaridagi qiymati uning 
amaldagi (bozor) bahosiga har doim ham mutanosib bo'lmasligi (masalan, oxirgi 
hisobot davridagi qiymat bilan ta'sischilar safidan chiqish paytidagi qiymat orasida 
keskin tafovutlar bo'lishi mumkinligini) ularning haqli e'tiroziga sabab bo'lishini va bu 
orqali ularning huquq va manfaatlariga zarar yetishi mumkinligini inobatga olish kerak.

Shu orqali kelgusida korporativ munosabatlarda ishtirok etuvchi 
subyektlarning buzilgan huquqlarini himoya qilishning kafolati bo'lardi.

Yuqoridagilardan kelib chiqib, xulosa qiladigan bo'lsak, korporativ nizolar 
bilan bog'liq ayrim ishlarni iqtisodiy sudlar tomonidan ko'rib chiqishda turli xil 
yondashuvlarni kelgusida birxillashtirish orqali korporativ munosabat 
ishtirokchilarining huquqlarini yanada ishonchli himoya qilinishiga xizmat 
qiladi.

Madatov Xabibullo Nurmurodovich
Jizzax viloyati Zomin tumanlararo iqtisodiy sudining raisi, 

O'zbekiston Respublikasi Odil sudlov akademiyasi mustaqil izlanuvchisi

TADBIRKORLAR BILAN YUZMA-YUZ: MUAMMO Tovarlarni yetkazib berish tartibi qanday?
 Bugungi kunda tovarlarni sotish va xarid qilish munosabatlarida tovarni oʼz 

vaqtida va belgilangan joyga yetkazib berish masalasi alohida ahamiyat kasb etmoqda. 

Аyniqsa, bozor iqtisodiyoti sharoitida tadbirkorlik subʼektlari hamda isteʼmolchilar 

oʼrtasidagi shartnomaviy munosabatlarning samarali yoʼlga qoʼyilishi koʼp jihatdan 

tovarlarni yetkazib berish tartibining aniq va qonuniy belgilab qoʼyilganligiga bogʼliq. 

Tovarlarni yetkazib berish jarayonida taraflarning huquq va majburiyatlari, yetkazib berish 

muddatlari, usullari hamda javobgarlik masalalari huquqiy jihatdan tartibga solinishi 

lozim.

Tovarlarni yetkazib berish mahsulot yetkazib beruvchi tomonidan tovarlarni 

shartnoma boʼyicha sotib oluvchiga yoki shartnomada oluvchi sifatida koʼrsatilgan 

shaxsga joʼnatish (topshirish) yoʼli bilan amalga oshiriladi.

Mahsulot yetkazib berish shartnomasida tovarlarni oluvchilarga joʼnatish 

toʼgʼrisida sotib oluvchining sotuvchiga koʼrsatmalar berish huquqi (joʼnatish 

raznaryadkasi) nazarda tutilgan hollarda, mahsulot yetkazib beruvchi tovarlarni joʼnatish 

raznaryadkasida koʼrsatilgan oluvchilarga joʼnatadi (topshiradi).

Joʼnatish raznaryadkasining mazmuni va uni sotib oluvchi tomonidan mahsulot 

yetkazib beruvchiga yuborish muddati mahsulot yetkazib berish shartnomasida 

belgilanadi. Аgar joʼnatish raznaryadkasini yuborish muddati shartnomada nazarda 

tutilgan boʼlmasa, u mahsulot yetkazib beruvchiga mahsulot yetkazib berish davri 

boshlanishidan kamida oʼttiz kun oldin yuborilishi lozim.

Sotib oluvchining belgilangan muddatda joʼnatish raznaryadkasini taqdim 

qilmasligi mahsulot yetkazib beruvchiga yo mahsulot yetkazib berish shartnomasini 

bajarishdan bosh tortish, yoki sotib oluvchidan tovarlar haqini toʼlashni talab qilish 

huquqini beradi. Bundan tashqari mahsulot yetkazib beruvchi joʼnatish raznaryadkasini 

taqdim qilmaslik tufayli yetkazilgan zararni toʼlashni talab qilishga haqli.

S.Murodov

Yangiobod tuman Yuridik xizmat ko'rsatish markazi boshlig'i 

 Yosh avlodning ijodiy salohiyatini ro'yobga chiqarish, ularning 
san'at va madaniyatga bo'lgan qiziqishini yanada oshirish, shuningdek, 
o'quvchilar o'rtasida teatr san'atini keng targ'ib qilish maqsadida o'tkazib 
kelinayotgan “Turon maktab teatri” respublika tanlovining tuman 
bosqichi bo'lib o'tdi.

 Mazkur tanlov tumanimizdagi umumta'lim maktablari o'quvchilari 
o ' r t a s i d a  k a t t a 
qiziqish va faollik 
b i l an  o ' tkaz i ld i . 
U n d a  t u r l i 
m a k t a b l a r d a n 
t a s h k i l  t o p g a n 
i j o d i y  j a m o a l a r 
o'zlarining sahna 
ko'rinishlari orqali 
tomoshabinlar va 
hakamlar  hay'at i 
e ' t iboriga havola 
e t i l d i .  T a n l o v 
d a v o m i d a 

o'quvchilar tomonidan sahnalashtirilgan turli badiiy chiqishlar, tarixiy va 
ma'rifiy mazmundagi sahna ko'rinishlari namoyish etilib, yoshlarning 
aktyorlik mahorati, sahna madaniyati hamda ijodiy yondashuvi keng 
namoyon bo'ldi.

 Ishtirokchilar tomonidan sahnalashtirilgan chiqishlarda milliy 
qadriyatlar, vatanparvarlik, ma'naviyat va ma'rifat g'oyalari o'z aksini 
topdi. Ayniqsa, o'quvchilarning obrazlarga kirib ijro etishi, sahna 
harakati, nutq madaniyati hamda jamoaviy ishlashdagi uyg'unligi 
hakamlar hay'ati tomonidan yuqori baholandi.

Tanlov yakunlariga ko'ra eng yaxshi jamoalar aniqlanib, quyidagi 
natijalar qayd etildi:

 1-o'rin — 4-umumta'lim maktabining “Jadidlar” jamoasi
 2-o'rin — 8-umumta'lim maktabining “Yangi Turon” jamoasi
 3-o'rin — 12-umumta'lim maktabining “Yangi yulduzlar” jamoasi

G'olib jamoalar sahna asarini mahorat bilan ijro etgani, obrazlarni 
ishonarli gavdalantirgani hamda sahna madaniyatini yuqori darajada 
namoyon etgani bilan ajralib turdi.

Tanlov davomida nafaqat g'olib jamoalar, balki barcha ishtirokchilar 
o'zlarining ijodiy qobiliyatlari, sahna madaniyati va aktyorlik mahoratini 
namoyon etib, tomoshabinlarda katta taassurot qoldirdilar. Bu esa 
o'quvchilar o'rtasida teatr san'atiga bo'lgan qiziqish tobora ortib 
borayotganidan dalolat beradi. 

 Tadbir yakunida tanlovda g'oliblikni qo'lga kiritgan jamoalar 
hamda faol ishtirok etgan o'quvchilar tashkilotchilar tomonidan diplom 

va esdalik sovg'alari bilan taqdirlandilar. Shuningdek, tanlov 
ishtirokchilariga kelgusida ham ijodiy izlanishlarini davom ettirish, sahna 
san'atini yanada rivojlantirish bo'yicha tavsiyalar berildi.

 Ta'kidlash joizki, “Turon maktab teatri” tanlovi yoshlarning 
iste'dodini yuzaga chiqarish, ularning badiiy tafakkurini rivojlantirish 
hamda milliy madaniyatimiz va teatr san'atiga bo'lgan qiziqishini yanada 
kuchaytirishda muhim ahamiyat kasb etadi. Shu bilan birga, bunday 
tanlovlar o'quvchilarning sahna nutqi, ijodiy fikrlashi va jamoa bilan 
ishlash ko'nikmalarini shakllantirishda ham muhim o'rin tutadi.

 Mazkur tanlov yoshlarning san'atga bo'lgan qiziqishini yanada 
oshirish, ularni ijodiy faoliyatga keng jalb etish hamda kelajakda iste'dodli 
san'atkorlar yetishib chiqishiga xizmat qilishi bilan alohida ahamiyatga 
ega.

F.Umurzoqov
Yangiobod tumani maktabgacha va maktab ta'limi bo'limi mutbuot kotibi 

“TURON MAKTAB TEATRI” RESPUBLIKA TANLOVINING TUMAN BOSQICHI O'TKAZILDI

IQTISODIY SUDLAR TOMONIDAN KORPORATIV NIZOLAR BILAN BOG'LIQ
ISHLARNI KO'RIB CHIQISHDA YUZAGA KELAYOTGAN MUAMMOLAR

